
ХРОНІКА ВЫЗВАЛЕННЯ ВІЦЕБСКАЙ ВОБЛАСЦІ 

 

Багушэўскі раён 

 

Напярэдадні Вялікай Айчыннай вайны Багушэўскі раён уключаў г. п. Багушэўск і 

12 сельсаветаў. У Багушэўскім раёне пад кіраўніцтвам сакратара райкама КП(б)Б А. К. Стэльмаха і 

Я. М. Прахарэнкі ўжо ў ліпені–жніўні 1941 г. было створана восем баявых партызанскіх груп. Важкі 

ўклад у барацьбу з ворагам унеслі падпольныя патрыятычныя групы, якія дзейнічалі ў Багушэўску і 

іншых населеных пунктах раёна.  

З пачаткам Беларускай наступальнай аперацыі партызаны, падтрымліваючы наступленне 

рэгулярных армейскіх часцей, правялі масавыя акцыі на чыгунцы, каб перашкодзіць перавозцы 

тэхнікі і жывой сілы праціўніка. Партызаны Багушэўскай брыгады, сустрэўшыся з перадавымі 

армейскімі часцямі, павялі савецкіх танкістаў у абыход абароны гітлераўцаў. Найбольшага поспеху 

ў наступленні дасягнулі 5-я і 39-я арміі, якія ў першы дзень прарвалі абарону праціўніка на глыбіню 

10–11 кіламетраў і да 50 кіламетраў па фронту. Г. п. Багушэўск быў вызвалены 25 чэрвеня 1944 г. 

У вызваленні раёна прымалі ўдзел 144-я (палк. А. А. Данец), 215-я (ген.-маёр А. А. Казаран) 

стралковыя дывізіі; 2-я гвардзейская танкавая брыгада (палк. Я. Я. Духоўны) 5-й арміі 3-га 

Беларускага фронту; партызанскі атрад імя К. Я. Варашылава Багушэўскай партызанскай брыгады 

(камбрыг Я. М. Прахарэнка). 

